
Trollstigen LVO - dispensasjon - motorferdsel - bru - reparering av 
flomskadet sti - Kløvstien - Rauma kommune 

Nasjonalparkstyret har i møte 03.12.21 gjort slik vedtak i saka: 

Vedtak 
Med heimel i verneforskrift for Trollstigen landskapsvernområde § 3 punkt 1.3 k), får Rauma 
kommune dispensasjon til å rive brua som er delvis tatt av flaum og til å sette opp ei ny bru 
like ovanfor. Med heimel i naturmangfaldlova § 48, får Rauma kommune løyve til naudsyn 
motorferdsel for å frakte bru og reparere den flomøydelagde stien nedanfor den nye brua 
(jmf kart i saksutgreiinga). 
 
Dispensasjonen er gjeve med følgjande vilkår: 

 Tiltaket skal gjennomføres i løpet av 2022. 
 Bruk av motorisert ferdsel skal minimeres for å unngå terrengskade. 
 Køyretrase går via traktorvegen frå parkeringsplass på Kløvstien til problemområdet 

skissert i søknaden. Gravemaskin fraktes på henger og kan benyttes i omsøkt 
område, på eksisterende sti (frå ny bru og ca 100 m nedanfor).  

 Brua skal lages av lokal kjerneved og følgje skisser som lagt ved saksutgreiinga. 
 Køyring skal ikkje skje på våt mark. 
 Den gamle brua skal fraktast ned og kreosotstokkane må forsvarleg handterast på 

miljøstasjonen. Alt av materialar og utstyr skal ryddast ut av området når arbeidet er 
utført. 

 Tilrettelegginga skal utførast med vekt på omsyn til naturmiljøet og tilpassing til 
landskapet. 

 I forkant av tiltaket skal SNO ved Thomas Rødstøl (tlf: 915 47617) kontaktes for å 
kunne bli med og gje råd når arbeidet starter. 

 
Dispensasjon gjeld i høve verneforskrift for Trollstigen landskapsvernområde. Det vert gjort 
merksam på at tiltaket også må avklarast med grunneigar. 

Innstilling frå forvaltar                                                                                                             

Med heimel i verneforskrift for Trollstigen landskapsvernområde § 3 punkt 1.3 k), får Rauma 
kommune dispensasjon til å rive brua som er delvis tatt av flaum og til å sette opp ei ny bru 
like ovanfor. Med heimel i naturmangfaldlova § 48, får Rauma kommune løyve til naudsyn 
motorferdsel for å frakte bru og reparere den flomøydelagde stien nedanfor den nye brua 
(jmf kart i saksutgreiinga). 
 

Dispensasjonen er gjeve med følgjande vilkår: 

 Tiltaket skal gjennomføres i løpet av 2022. 
 Bruk av motorisert ferdsel skal minimeres for å unngå terrengskade. 
 Køyretrase går via traktorvegen frå parkeringsplass på Kløvstien til problemområdet 

skissert i søknaden. Gravemaskin fraktes på henger og kan benyttes i omsøkt 
område, på eksisterende sti (frå ny bru og ca 100 m nedanfor).  

 Brua skal lages av lokal kjerneved og følgje skisser som lagt ved saksutgreiinga. 
 Køyring skal ikkje skje på våt mark. 
 Den gamle brua skal fraktast ned og kreosotstokkane må forsvarleg handterast på 

miljøstasjonen. Alt av materialar og utstyr skal ryddast ut av området når arbeidet er 
utført. 

 Tilrettelegginga skal utførast med vekt på omsyn til naturmiljøet og tilpassing til 
landskapet. 

 I forkant av tiltaket skal SNO ved Thomas Rødstøl (tlf: 915 47617) kontaktes for å 
kunne bli med og gje råd når arbeidet starter. 

 
Dispensasjonen gjeld i høve verneforskrift for Trollstigen landskapsvernområde. Det vert 
gjort merksam på at tiltaket også må avklarast med grunneigar. 

Saksprotokoll i Nasjonalparkstyret for Reinheimen - 03.12.2021  
 
Samrøystes som innstillinga. 
 
Dokument i saka 
Søknad frå Rauma kommune 15.11.2021 
Flom og skredvurdering frå Skred AS. 17.11.2021. 
Rapport, utbetring av Kløvstien av NySti AS 03.11.2021. 
Dispensasjon til utbetring av Kløvstien i 2018 (sak 2018/3378). 
  
Saksopplysningar 
Det har sidan 2015 vorte gjort ei rekkje tiltak på turstiar i området rundt Trollstigen. Dette 
som eit samarbeid mellom nasjonalparkstyret, Nordveggen og Rauma kommune. Spesielt er 
Kløvstien rusta opp til å bli ein god tursti der besøkande får gode opplevingar. Siste ledd i 
opprusting av Kløvstien var i nedre del i Isterdalen. Nasjonalparkstyret for Reinheimen har 
bevilga 180 000 til tiltak på Kløvstien og stig til Stabbeskaret i 2018, jf. tiltaksplan og sak 4/18 
vedteke 05.03.2018.  
Nokre parti av stien som vart restaurert i 2018 ligg i eit flomutsett område. I haust vart delar 
av stien og fundamentet til den eine brua tatt. Etter flaumen var vi på fleire synfaringar med 
representantar frå dugnadsgjengen, DNT, SNO, kommunen, ein geolog frå Skred AS og 
NySti AS for å vurdere tiltak etter skadane som har skjedd. Vi har fått rapport både frå NySti 
As og Skred AS med råd om korleis en bør utbetre stien for å sikre seg mot flomskader. 
 
Søknad 
Rauma kommune søker om følgjande:  

 Motorferdsel i utmark. Traktor med henger fra parkeringsplass Kløvstien til 
problemområdet skissert i søknaden. Gravemaskin fraktast på hengar og nyttes i 
omsøkt område.  

 Etablering av bro som skisse.  
 Demontering av dagens klopp, og frakt ned igjen.  
 Reparasjon av utvaska sti på nedsida av eksisterande klopp.  
 Etablering av ei kort klopp der det nye bekkeløpet møte stien, slik at vatnet ikkje 

renner langs stien men passerer under og forbi.  
 Supplerande manuelt arbeid på dugnad. 

Det raude merket illustrerer kor brua er. 
 
 
 

  
Pila syner området som er omsøkt. 

 Eksempel på bru som er laga av NySti. 

Bru med kreosotstokkar som kan komme til å rase ut ved neste flom. Foto: Mari Melbø Rødstøl 

 
Sti nedanfor brua der store deler av stien er øydelagt av vann. Stien manglar stikkrenner slik at ved 
store vannmasser tar vatnet stien som bekkefar. Foto: Mari Melbø Rødstøl 

Utdrag frå NySti sin rapport om Kløvstien 
 
Dette er et begrenset område på ca 100 meter. En bekk har med stor kraft gravd ut et 
elveleie og har nær tatt med seg brua.  
Ved befaringen var bekken tørr, men den ser ut til å vokse betydelig 
under snøsmeltingen og kraftig nedbør. Den eksiterende brua var nær ved å bli tatt av 
flommen. Brufundamenteringen lå inntil der dekkeplankene starter, men mye er nå vasket 
bort. Det er fare for at resten tas ved neste flom. Det er bestemt å fjerne denne brua og 
bygge ny litt ovenfor (se neste foto). Som en del av tilbakeføringen foreslås det å bruke 
gravemaskin til å jevne ut massene som er brukt til fundamenteringen. Stien nedenfor er 
også skadet av vannmasser og tiltak foreslås. 
 
Elveleiet sett nedover mot stien. Det skal bygges ny bru, som skal ligge på de to 
steinblokkene som sees hver side. Stien legges om et kort stykke. Ny Sti har tidligere gitt 
tilbud på bygging av denne brua. 
Ny stitrase opp til den nye brua legges opp til høyre i bildet, noen meter før «gamlebrua». 
Her må det ryddes noen trær og tilrettelegges noe med flytting av stein. 
 
Oppbygd stitrase har gjort at flombekker har blitt hindret i sitt naturlige løp. Vann har blitt 
ledet langs grøfta som sees til høyre for stien. Dette har gitt utvasking av stien litt lenger 
nede. 
Det foreslås å grave stikkrenne gjennom den oppbygde vollen for å etablere nytt naturlig løp 
for bekken som kommer ned fra høyre. Stikkrenne steinsettes for å hindre utgraving og ny 
klopp lages. 
 
Stien nedenfor ca 35 meter, gjenskapes ved at massene jevnes ut med gravemaskin. 
Årsaken til ødeleggelsene er at vanner er blitt hindret det naturlige løpet og ledet langs stien 
og flommet over og tatt med seg masser. Ved etablering av stikkrenne og nytt løp for bekken 
lenger oppe kan stien og de oppbygde massene flates ut. 
 
 
Heimelsgrunnlag 
 
Delegering 
Nasjonalparkstyret for Reinheimen har delegert forvaltningsmyndigheit for Reinheimen 
nasjonalpark og tilhøyrande landskapsvernområde og naturreservat i medhald av 
naturmangfaldlova § 62 og nasjonalparkstyret sine vedtekter, sist revidert 17.08.2015. 
 
Verneforskrift og verneformål:  
Føremålet med vern av Trollstigen landskapsvernområde er å:  
- ta vare på eit særprega og vakkert natur- og kulturlandskap, der seterhsu, setervollar og 
kulturminne etter fangst og beitebruk utjer ein vesentleg del av landskapet sin eigenart.  
- ta vare på eit samanhengande område varierande frå høgfjell med leveområda til villreinen i 
Ottadalen nord til skogområda øvst i Isterdalen og Meiadalen.  
- ta vare på geologiske førekomstar og landskapsformer.  
Ålmenta skal ha tilgang til naturoppleving gjennom utøving av tradisjonelt og enkelt friluftsliv 
med liten grad av teknisk tilrettelegging.  

§3 Vernereglar 
1.1. Inngrep i landskapet 
Området er verna mot inngrep som vesentleg kan endre eller verke inn på landskapet sin art 
eller karakter. Med dei unntaka som følgjer av forskrifta punkt 1.2. og 1.3. er det forbod mot 
inngrep som oppføring, påbygging og ombygging av bygningar eller anlegg og andre faste 
eller midlertidige innretningar, vegbygging, vassdragsregulering, oppdemmingar, inngjerding 
av utmarksareal, oppdyrking og beitekultivering, treslagsskifte, drenering og annan form for 
tørrlegging, uttak, oppfylling, planering og lagring av masse, framføring av luftleidningar, 
bergverksdrift og annan form for grave-, sprengings- eller borearbeid, sprøyting med 
kjemiske middel, plassering av campingvogner og bubilar, riving av seteranlegg, etablering 
og merking av turstiar, forureining og forsøpling. Kulturminne skal vernast mot skade og 
øydelegging. Opplistinga er ikkje uttømmande. 
Fylkesmannen avgjer i tvilstilfelle om eit tiltak kan endre landskapet sin art eller karakter 
vesentleg. 
1.2. Reglane i 1.1. er ikkje til hinder for: 
e) Vedlikehald av merka stiar, løyper, bruer og skilt som kan oppretthaldast i medhald i 
forvaltningsplanen. 
1.3. Forvaltningsstyresmakta kan gje løyve til: 
k) Opparbeiding og merking av nye turstier og løyper. 
 
Forvaltningsplanen for Reinheimen kap 6 . Trollstigen lvo 
6.4.2 Retningsliner 
Med direkte heimel i verneforskrifta og i samsvar med forvaltningsplanen kan det gjerast 
vedlikehald av eksisterande stigar med varding, bruer og klopper (Jf kart nr 4 og 5) Etter 
søknad kan forvaltningsstyresmakta godkjenne oppgradering eller anna endring av 
standard i forhold til vernetidspunktet og opparbeiding og merking av nye stigar og 
løyper når det ikkje skadar verneverdiane. Forvaltningsstyresmakta kan gje løyve til 
enkle tiltak som kan styrke friluftslivet eller ei næringssatsing knytt til verneområdet 
eller som kan kanalisere ferdsla. Med enkle tiltak er det her tenkt på: Stutte merka ruter 
evt. med førar (car walks) Naturstigar Småskala reiselivsutvikling i seterområda 
Tilrettelegging av enkelte kulturminne for formidling av historia knytt til bruken av området. 
 
5.1. Forbod mot motorferdsel 
Motorferdsel til lands og på vatn og landing med luftfartøy er forbode. 
Forvaltningsplan 
I Trollstigen landskapsvernområde er motorisert ferdsel i utgangspunktet forbode og særleg 
konfliktfylt fordi lvo skal være skjerma for unødvendig støy og uro. Transportar skal ha eit 
klårt nytteformål. 
 
Bruk av motorisert ferdsel i samband med å reparere sti i Trollstigen landskapsvernområde 
er ikkje spesifisert som eit unntak nasjonalparkstyret kan gje dispensasjon til. Søknaden om 
bruk av motorisert ferdsel må difor behandlast som dispensasjon frå vernevedtak, jf. § 48 i 
naturmangfaldlova (nml).  
 
Naturmangfaldlova § 48 «dispensasjon fra vernevedtak»:  
«Forvaltningsmyndigheten kan gjøre unntak fra et vernevedtak dersom det ikke strider mot 
vernevedtakets formål og ikke kan påvirke verneverdiene nevneverdig, eller dersom 
sikkerhetshensyn eller hensynet til vesentlige samfunnsinteresser gjør det nødvendig». 

Vurdering  
 
Åndalsnes med Tindesenteret, Trollstigen, Trollveggen og Romsdalseggen har eit aukande 
press med turistar gjennom heile året. Det er spesielt auke i turistar som vil bruke naturen. 
Besøksstrategien til Reinheimen nasjonalpark er: «Reinheimen er attraksjonen - 
verdiskapinga skjer utanfor». Vi skal ikkje ha auka ferdsel inn i nasjonalparken for å ta omsyn 
til villreinen. Med auka besøk av aktivitetsbasert turisme må vi sørge for å kanalisere økt 
besøk til randsonane av nasjonalparken. Dette er spesielt viktig i vestområdet til Reinheimen 
som har såpass stort besøk.  
 
Ifylgje ein besøksundersøking som vart gjort på Åndalsnes sommaren 2020, viste det seg at 
det var mange som vart buande her i fleire dagar. Det er veldig mange av dei 
aktivitetsbaserte turistane som skal gå Romsdalseggen/Rampestreken. Viss dei på dag 2 og 
3 ynskjer å besøke nasjonalparken er det viktig å ha alternativ som gjer at dei held seg i 
randsonen, og ikkje tar bilturen inn til f. eks Tunga og aukar presset inn i desse fjellområda.  
Sykkel og gåturar inn i Isterdalen og tur opp til Trollstigen, er eit godt alternativ til 
Romsdalseggen, og på denne strekninga kan vi nå ut med god informasjon til eit stort tal 
turistar. Kløvstien er ein av dei prioriterte stiane i besøksstrategien og i dag blir den drifta og 
restaurert av ein lokal dugnadsgjeng. Nasjonalparken bør ta eigarskap til denne stien og 
oppgradere den til ein standard for innfallsport. 
 
Isterdalen har bratte fjellsider og ein meandrerande elv i midten av dalen. Det er fleire 
rasvifter som samlar vannet når det er mykje nedbør. Ved mykje nedbør lagar bekkane seg 
nye løp. I omsøkt område vart stien anlagt i bakken der det kjem fleire bekkar ned ved mykje 
nedbør. Det er eit utfordrande område å ha ein sti som kan få mykje besøk. Med 
klimaendringane blir det nok ikkje enklare å halde stien ved like. Det er difor viktig at vatnet 
får renne uhindra og at stien har fleire stikkrenner som reduserer faren for at vatnet samlar 
seg og grev ut stien. Bru og klopper som blir laga må ta høgde for meir nedbør. 
 
Tiltaka det søkjest om er nødvendig på grunn av skader etter mykje nedbør. Vi har heimel til 
å gje løyve til opparbeiding av sti i verneforskrifta, men motorferdsel i samband med dette 
har vi ikkje heimel til. Da tiltaket ikkje strir mot vernevedtakets formål og ikkje påverkar 
verneverdiane nemneverdig kan vi nytte § 48 i naturmangfaldlova. 
 
 
 
 
Tiltaket må vurderast mot naturmangfaldlovas §§ 8-12, jf. § 7.  
 
Kunnskapsgrunnlaget (§ 8) er vurdert som tilfredsstillande. Det er god kunnskap om 
naturverdiane i området gjennom naturbase og rapportar. Det er ikkje behov for å ta i bruk § 
9 Føre-var prinsippet.  
§ 10 - Økosystemtilnærming og samla belastning: Samla belastning blir vurdert som 
akseptabel, og nytteverdi er større enn ulempene. Belastninga for verneverdiane synes å 
være minimale isolert sett. Det er god oversikt over aktuelle tilretteleggingstiltak i området, og 
tiltaka vil ikkje skape unødig presedens. Tiltaket er i den mest trafikkerte delen av 
verneområdet, og er i samsvar med tiltak beskrive i besøksstrategi. Vilkår vil kunne avbøte 
på evt. ulemper for verneverdiane og besøkjande. § 11 - Kostnadene ved miljøforringing skal 
berast av tiltakshavar. Spørsmålet vert vurdert som  ikkje relevant.  

§ 12 - Miljøforsvarlege teknikkar og driftsmetode. Bruk av traktor til frakt av bru og 
gravemaskin til å utbetre stien er føremålstenleg metode for å løyse tilretteleggingsbehovet i 
dette tilfellet. Det gir ein stuttvarig uro, og vilkåra hindrar varige skader på naturen. Det er ein 
føresetnad at motorisert transport for gjennomføring av oppdraget blir planlagt godt for å 
unngå unødig kjøring innan verneområdet. 
 
Å utbetre Kløvstien er eit viktig kanaliseringstiltak der besøkstrykket rundt Reinheimen 
Nasjonalpark er størst. Tiltaka det søkjest om er såleis viktig i arbeidet med besøksstrategien 
til Reinheimen nasjonalpark. 
Vi ser at nytta ved å få ei ny bru og reparere eksistarande sti er er større enn ulempa 
arbeidet fører til. Vi synes difor det er positivt at Rauma kommune vil gjere desse 
utbetringane på stien. 
 
 
 
 
Med helsing 

 
Mari Melbø Rødstøl 
nasjonalparkforvaltar 
 
Etter våre rutinar er dette brevet godkjent og sendt utan underskrift 
 
 
 
 
Kopi til: 
Statsforvaltaren i Møre og Romsdal Postboks 2520 6404 MOLDE 
Kristine Sørlie    
Statsforvalteren i Innlandet Postboks 987 2604 LILLEHAMMER 
Statens naturoppsyn v/Thomas Rødstøl    

 
 
 
 


